
Annotatsiya. Ushbu maqolada boshqaruv faoliyati samaradorligini oshirishda raqamli 

texnologiyalardan foydalanish imkoniyatlari va uning afzalliklari ilmiy jahatdan tadqiq etilgan. 

Boshqaruvda raqamli texnologiyalarni qo‘llash va ularning samaradorligini baholash 

imkoniyatlari nazariy jihatidan yoritib berilgan. 

NECESSARY CONDITIONS FOR DIGITALIZATION OF THE WORKING 

SYSTEM IN INCREASING THE EFFICIENCY OF STATE ORGANIZATIONS 

Abstract. This article explores the possibilities of using digital technologies and its 

advantages in improving the efficiency of management activities from a scientific point of view. 

The application of digital technologies in management and the possibilities of evaluating their 

effectiveness are explained theoretically. 

НЕОБХОДИМЫЕ УСЛОВИЯ ЦИФРОВИЗАЦИИ РАБОТАЮЩЕЙ 

СИСТЕМЫ В ПОВЫШЕНИИ ЭФФЕКТИВНОСТИ ГОСУДАРСТВЕННЫХ 

ОРГАНИЗАЦИЙ 

Аннотация. В данной статье с научной точки зрения исследуются возможности 

использования цифровых технологий и их преимущества в повышении эффективности 

управленческой деятельности. Теоретически объяснено применение цифровых технологий 

в управлении и возможности оценки их эффективности. 

Ключевые слова: цифровые технологии, менеджмент, управленческая 

деятельность, эффективность, экономическая эффективность, конкуренция, стоимость. 

 

Zamonaviy boshqaruvda raqamli texnologiyalardan foydalanish boshqaruv faoliyati 

samaradorligini oshiribgina qolmay, balki uning shaffofligi, sifatini oshirish va iqtisodiy jihatdan 

tejamkorligiga ham imkoniyat yaratishi mumkin. 

Davlat xizmatlarini aholi va tadbirkorlar uchun yanada qulay qilish hamda davlat 

tashkilotlari faoliyatini raqamlashtirish bo‘yicha amalga oshirilayotgan ishlar holati ko‘p marotaba 

davlat rahbari va boshqa siyosiy-iqtisodiy boshqaruv rahbarliklari doirasida muhokama qilindi. 

Shu kunga qadar “raqamli transformatsiya” yoki “raqamlashtirish” tushunchalarining aniq 

ta’rifi shakllanmagan. Keng ma’noda raqamli transformatsiya jamiyatning barcha sohalarida 

raqamli texnologiyalardan foydalanish bilan bog‘liq o‘zgarishlarni anglatadi. Hozirgi kunda 

raqamli transformatsiya iqtisodiyotning turli tarmoq va sohalarida, davlat yoki xususiy sektor 

korxonalari faoliyati ko‘rsatkichlarini tubdan yaxshilash yoki ko‘lamini kengaytirish imkoninim 

beruvchi asosiy tendensiya sifatida o‘rganiladi. Raqamli transformatsiya strategiyalari ko‘pincha 

mahsulotlarni, jarayonlarni o‘zgartirishga, innovatsion texnologiyalarni qo‘llash asosida faoliyatni 

(boshqaruvni) tashkil etishga, iste’molchilar ehtiyojlarini qondirishga qaratilgan[2]. 

Raqamli texnologiyalar bugungi kunda jadal sur’atlar bilan rivojlanmoqda. Rivojlangan 

davlatlarda raqamli iqtisodiyotni rivojlantirish uchun uzoq muddatga mo‘ljallangan davlat 

dasturlari ishlab chiqilmoqda. Xususan, mamlakatimizda ham hozirda raqamli iqtisodiyotni 

rivojlantirish davlat dasturi ishlab chiqilgan va uni amalga oshirish jarayoni jadal rivojlanmoqda. 

Mamlakatimiz Prezidenti Sh.M.Mirziyoevning murojaatnomasi parlament va 

jamiyatimizning barcha qatlamlariga mansub bo‘lgan fuqarolarga nisbatan murojaat sifatida qabul 

qilinib, unda keltirib o‘tilgan mamlakatimizning barcha sohalariga qo‘yilgan vazifalarni o‘z 

vaqtida, sifatli va samarali bajarish jamiyatimiz barcha qatlamlaridan bir butun bo‘lib harakat 

qilishni taqozo etadi. O‘tgan 2020 yilning “Ilm-ma’rifat va raqamli iqtisodiyotni rivojlantirish yili” 

deb nomlanishi O‘zbekistonning rivojlanish tarixidagi ilk inqilobiy davr boshlanishi desak, 

mubolag‘a bo‘lmaydi. 

Raqamli iqtisodiyotning an’anaviy iqtisodiyotdan farqi nimadaligiga izoh beraylik.  

Masalan, xaridorga biror-bir mahsulot yoki xizmat turi kerak. Uni bozorga tushib o‘zi 

bevosita tanlasa va naqd pulga sotib olsa, bu an’anaviy iqtisodiyot bo‘ladi. Internet tarmog‘idagi 

biror-bir elektron savdo maydonchasidan yoki telegramdagi biror savdo boti orqali o‘ziga ma’qul 

tovarni tanlab, tovar egasiga pulni elektron to‘lov tizimi orqali to‘lash va tovarni yetkazib berish 

xizmati orqali olishga – raqamli iqtisodiyot deyiladi. 

Aslida, hammamiz allaqachon raqamli iqtisodiyot ichidamiz, uning qulayliklaridan 

foydalanib kelmoqdamiz. Masalan, oyliklarimiz plastik kartalarga tushadi, elektron to‘lovlar 

yordamida kommunal xizmatlar, telefon, internet va boshqa mahsulot va xizmatlarga to‘lov 

qilamiz, elektron tarzda soliq deklaratsiyasi hamda hisobotini topshiramiz, kartadan-kartaga pul 

o‘tkazamiz, uyimizga yoki ishxonamizga taom buyurtma qilamiz va hokazo. Keyingi yillarda 

internetga kirish va undan foydalanish bo‘yicha shahar va qishloqlar o‘rtasidagi tafovut yo‘qolib 

bormoqda. Mobil internet tobora rivojlanmoqda[7]. 

Davlat boshqaruvida raqamli texnologiyalardan foydalanish imkoniyatlarini baholash 

uchun davlat boshqaruvi sifatining turli tomonlarini (davlat aralashuvi asosliligi, natijadorlik va 

samaradorligi) ko‘rib chiqish, shuningdek, bir tomondan davlat boshqaruvi ehtiyojlarini tahlil 

qilish va bunday ehtiyojlarni qondirish uchun raqamli texnologiyalardan foydalanish imkoniyatlari 

va cheklovlarini aniqlash maqsadga muvofiqdir. 

Ishlab chiqarishning va nazorat qilishning dasturli-apparatli komplekslarini qoʻllash inson 

omili ta’sirida yuzaga keladigan xatolarni oldini olishga olib keladi. Buyumlar sanoat internetining 

rivojlanishi. neyrotarmoqli texnologiyalarga asoslangan sun’iy intelektning qoʻllanilishi oqibatida 

muammoli vaziyatlar yuzaga kelgan sharoitda ishlab chiqarishni ratsional tashkil etish borasidagi 

qarorlarni tezkorlik bilan qabul qila oladigan»aqilli ishlab chiqarish” ni yaratish imkoniyati paydo 

boʻladi. Ishlab chiqarishni tashkil etishning zamonaviy paradigmasi (koʻrinishi) jihozlarni turli 

xildagi mahsulotlarni ishlab chiqarishga moslashtirish, ishlab chiqarish va xizmat koʻrsatishda 

band boʻlgan ishchi xodimlarning sonini qisqartirish, moslashuvchan texnologiyalarni va 

robotlashtirilgan komplekslarni joriy etish asosida yangi mahsulot turlarini ishlab chiqarishga 

oʻtish imkoniyatini aks ettiradi. 

Raqamli boshqaruvga asoslangan jihozlar ishlab chiqarish jarayonlarini yuqori aniqlikda 

kuzatish va olingan ma’lumotlar asosida mustaqil qaror qabul qilishga imkon yaratadi. Zamonaviy 

raqamli ishlab chiqarish tizimlarining bir nechta darajalari ajratiladi. Jismoniy darajada, sexlarida 

jihozlarga datchiklar, sensorlar, tarmoqlar joylashtiriladi. 

Jihozlarni nazorat qilish va boshqarish darajasida dasturlashtirilgan mantiqiy nazoratchilar 

(PLC – Programmale logis controller) oʻrnatiladi va ular yordamida axborotlar yig‘iladi. 

Yuqori boshqaruv darajasini ma’lumotlarni qayta ishlash markazlarining serverlarida 

joylashadigan korxona resurslarini rejalashtirish tizimlarini (ERP – Enterprise Resoures Planing) 

tashkil etadi. 

Raqamli ishlab chiqarishni tashkil etish istemolchilarning talabiga mos keladigan 

mahsulotni loyihalashtirishga buyurtma berish va raqamli model asosida tayyor maxsulotni ishlab 

chiqarish orasidagi muddatni qisqartirish imkonini yaratadi. Raqamli ishlab chiqarish 

texnlogiyalarini qoʻllash sanoat robotlari 3D printelar yordamida murakkab koʻrinishga ega 

boʻlgan maxsulotlarni yaratishni ta’minlaydi. 

Raqamli ishlab chiqarish konsepsiyasinig yutug‘i shundaki, mahsulotni virtual muxitda 

modellashtirish bosqichidayoq xatoliklarni aniqlash, bartaraf etish orqali ishlab chiqarish 

xarajatlarini pasaytirishga erishiladi. Blokcheyn texnologiyalaridan foydalanish korxona yoki 

tashkilotning moliyaviy operatsiyalar va moddiy va nomoddiy aktivlar bilan operatsiyalarni 

amalga oshirish sohasidagi faoliyatini yaxshilaydi, shuningdek, yakunlangan  tranzaktsiyalarni 

(tashqi va ichki) kuzatish va qayd etish orqali boshqaruv tizimini oʻzgartiradi[9]. 

Shu bilan birga, davlat boshqaruvida ma’lum raqamli texnologiyalarni joriy etishning 

maqsadga muvofiqligi mezonlari sifatida quyidagilarni ko‘rib chiqish taklif etiladi: 

➢ samaradorlik – bu yoki boshqa raqamli texnologiyalarning joriy etilishi ko‘rib 

chiqilayotgan yo‘nalishda davlat boshqaruvi sifatini oshirish ehtiyojlarini qondirishga yordam 

berishi kerak, shu sababli davlat boshqaruvi samaradorligi va uning o‘ziga xos parametrlarini 

oshirishni ta’minlashi kerak (masalan, texnologiyani joriy etish muayyan davlat funksiyalarini 

bajarish muddatlarini qisqartirishga olib kelishi mumkin. Yangi jamoat tovarlari paydo bo‘lishi va 

boshqalar); 

➢ iqtisodiy samaradorlik – bittasini joriy etish davlat boshqaruvidagi boshqa raqamli 

texnologiyalar budjet xarajatlarini (xech bo‘lmaganda asbobuskunalarni saqlash xarajatlari) yoki 

fuqarolar va tashkilotlarning xarajatlarini kamida o‘rta muddatli istiqbolda kamaytirishga yordam 

berishi kerak; 

➢ tashqi raqobatbardoshlik – tashqi tomonlar orqali belgilangan shartlar va o‘lchamlar 

mavjudligi, standartlar, kutilayotgan natijalar (masalan, xususiy sektorning rivojlanishi darajasi va 

davlat xizmatlarini taqdim etishning sifat ko‘rsatkichlariga nisbatan fuqarolar va ularning xususiy 

kompaniyalar (nodavlat tashkilotlari tomonidan taqdim etiladigan xizmatlardan foydalanish) 

tajribasi asosida)[8]. 

Yuqoridagi tahlil natijalaridan kelib chiqib, umumlashtirsak, mamlakatimizdagi davlat 

boshqaruv sohasida ham raqamli texnologiyalardan foydalanish orqali quyidagi afzalliklarga 

erishish mumkin: 

-boshqaruv jarayoni xarajatlarini kamaytirish;  

-boshqaruv qarorlarini tezkor va sifatli qabul qilishga erishish;  

-jamoatchilikka davlat hokimiyati organlari faoliyati shaffof ekanligini kuzatib borish 

imkoniyatini berish;  

-davlat xokimiyati organlari va ularning rahbarlari faoliyatini baholash jarayonida raqamli 

texnologiyalardan foydalangan holda faoliyat samaradorligini oshirish;  

-raqamli texnologiyalarni qo‘llash orqali yashirin iqtisodiyotni keskin kamaytirish 

mumkin;  

-davlat boshqaruvida raqamli texnodogiyalardan foydalanish samaradorligini baholash. 

Xulosa qilib shuni ta'kidlash mumkinki, ishlab chiqarishni tashkil etishda zamonaviy 

texnologiyalardan foydalanish toʻg‘risidagi qaror butun korxona faoliyatiga ta'sir qiladi va bunda 

bilan yuzaga kelish mumkin boʻlgan xavflarni hisobga olish kerak. Faqat istiqbolli 

texnologiyalarni, ularning ijobiy va salbiy tomonlarini puxta rejalashtirish va har tomonlama 

oʻrganish bilangina istalgan samarani olish mumkin. Shuningdek, raqamlashtirish sharoitida 

korxona boshqaruvining oʻziga xos xususiyatlarini hisobga olish kerak. Raqamli axborot 

texnologiyalaridan foydalangan holda moslashuvchan tashkiliy tuzilmalarni yaratish mumkin. 

Raqamlashtirish davrida sanoat korxonasi faoliyatini tashkil etish va boshqarish tashkilot 

rahbariga ham menejment, ham ishlab chiqarish texnologiyalari, ham IT texnologiyalari sohasida 

kasbiy bilim, koʻnikma va malakalarga boʻlgan talablarni qoʻyadi. 

